
Татарстан Республикасы 

Актаныш муниципаль районы 

Муниципаль бюджет белем бирү учреждениясе “Актаныш 1нче урта гомуми белем бирү мәктәбе”нең татар теле, әдәбияты укытучысы 

Әһлетдинова Ландыш Филүс кызы 

педагогик эшчәнлегенә бәяләмә

   Әһлетдинова Ландыш Филүс кызы югары категорияле татар теле һәм әдәбияты укытучысы. Педагогик стажы 14 ел. Үз эшенә һәрвакыт намус белән карый, эшлекле, инициативалы, иҗади, эзләнүчән, гадел, таләпчән, фән нигезләрен бик яхшы белә, яңа технологияләрне, шул  исәптән информацион коммуникатив технологияләрне өйрәнә. Түбәндәге методик тема өстендә эшли:”Инновацион технологияләр ярдәмендә укучыларның белем сыйфатын арттыру”.

   2007-2008нче уку елында “Ә.З.Рәхимовның иҗади үсеш технологиясен укыту-тәрбия процессына кертүдә дәвамчанлык принцибын гамәлгә ашыру” дигән проблемага багышланган квалификация күтәрү курсларында белем алды һәм шушы юнәлештә урта звено укучылары белән экспериментта катнаша. Татар телен – Яр Чаллы шәһәренең 52нче мәктәбе укытучысы Р.Г.Хәсәншина төзегән эксперименталь дәреслекләрдән, әдәбият дәресләрен альтернатив А.Г.Яхин дәреслекләре буенча алып бара. Дәреслек  авторы Р.Г.Хәсәншина, экспериментта катнашучы республика укытучылары белән тыгыз элемтәдә тора. Эксперимент җитәкчесе – педагогия фәннәре кандидаты М.Г.Мозафаровадан  даими консультацияләр алып тора. Бүгенге көндә  әлеге дәреслекләр буенча өч класста (9А, 8А, 6Б, 5А) эш дәвам итә. Гади класслар белән чагыштырганда, бу классларда укыту сыйфаты 15-17% югарырак.

   Ландыш Филүс кызы әдәбият, матбугат яңалыклары белән һәрвакыт танышып бара. Үзе дә, укучылары да “Актаныш таңнары”ның актив хәбәрчесе. Татар теле укытучыларының район методик берләшмәсе җитәкчесе буларак, хезмәттәшләренең, район мәктәпләренең эшчәнлеген җирле матбугат чаралары аша яктыртып бара. “Мәгърифәт” газетасында да мәкаләләре басыла.

   Аның укучылары төрле иҗади бәйгеләрдә җиңү яулый. 10 ел дәвамында районда үткәрелгән Нур Баян, узган уку елыннан Гамил Афзал исемендәге иҗади фестивальләрдә укучылары ел саен призлы урыннар яулыйлар. 

   Укытучының олимпиадаларга эзерләү буенча зур тәҗрибәсе бар. Укучыларының белемнәре тотрыклы, шуның нәтиҗәсе буларак, укучылары район, республика бәйгеләрендә уңышлы чыгыш  ясыйлар. 2008-2010нчы елларда өч ел рәттән татар әдәбиятыннан Алсу Сафина призлы урын алды.  2011нче елда өч IX класс укучысы КФУ үткәргән олимпиаданың  II этабында уңышлы чыгыш ясадылар. Сәлимова Айгөл – III урын алды. 2012нче елда IX класс укучысы Инзилә Шәйхрәзыева татар әдәбиятыннан үткән республикакүләм олимпиадасында призлы урынга яулады.

  2009нчы елда республикакүләм “Сәләтле” конкурсында Б.Нуриев, А.Гаязова, А.Вальковалар җиңүче булдылар. 2010нчы елда Минзәлә шәһәрендә үткән фәнни-практик конференциядә А.Сәлимова II дәрәҗәдәге дипломга, регионара яшүсмерләрнең VIII К.Насыйри исемендәге фәнни-тикшеренү укуларында А.Ханнанова II дәрәҗәдәге дипломга, ТДГПУның Мактау Грамотасына ия булдылар. Казан (Идел буе) Федераль университетының Алабуга шәһәрендәге филиалы үткәргән урта белем бирү оешмалары укучыларының II Бөтенрәсәй фәнни-гамәли конференциясендә - I урын, “Мин туган телемдә сөйләшәм” иҗат бәйгесендә – III урын алган  XI класс укучысы  Гүзәл Фарсыева (2011-2012 уку елы); Казан (Идел буе) Федераль университеты үткәргән “Татар лингвокультурология: проблемалар һәм перспективалар” III Республикакүләм конференциядә катнашып сертификатка, Герой-шагыйрь Муса Җәлилнең тууына 106 ел тулуга багышланган республикакүләм фәнни-гамәли конференциядә III дәрәҗә Дипломга лаек – IX класс укучысы Инзилә Шәйхрәзыева (2012 ел).

   Ландыш Филүс кызы һөнәри конкурсларда да теләп катнаша. Соңгы 5 елда районкүләм “Ел класс җитәкчесе”, “Иң яхшы татар теле кабинеты”, “Иң яхшы электив курс”, “Мастер-класс”, татар теле укытучыларының профессиональ коммуникатив белемнәрен тикшерү бәйгесендә җиңүче булды. Республикакүләм Г.Исхакыйның 130 еллыгына багышланган “Югалмас мирас эзеннән” конкурсы җиңүчесе, “Иң яхшы татар теле кабинеты” дипломанты. “Мәгърифәт” газетасы, “Кол Шәриф” мәчете белән берлектә үткәргән “Кол Шәриф һәм аның заманы” исемле иншалар бәйгесендә II урынга лаек булды (2011 ел).

   Укытучы үз белемен күтәрү өстендә эшли. Эш тәҗрибәсен теләп уртаклаша. 2009-2010нчы уку елында районара семинарда “Республика олимпиадасы биремнәре чишү” исемендә мастер-класс, Актанышның 300 еллыгына багышланган “Актанышым – ак илем” исемле интеллектуаль уен үткәрде. 2011нче елда ЧДПИ галимнәре Актаныш районы татар теле укытучылары белән берлектә “Татар телен, әдәбиятын укытуда актуаль проблемалар” исемендә фәнни-практик конференцияне, Г.Афзалның 90 еллыгына багышланган россиякүләм фәнни-практик конференцияне оештырды, чыгыш ясады.

   Ландыш Филүс кызы районда медаль, олимпиада эшләрен тикшерү комиссиясе члены. 2009нчы елдан районның татар теле укытучыларының методик берләшмәсе җитәкчесе, 2010нчы елдан ТР иҗади эшләүче педагогларның җәмәгать берләшмәсе члены. 2010нчы елда Бөтенроссия татар теле укытучылары съезды делегаты, Бөтенроссия халык санын алу кампаниясендә актив катнашты.

